Nafarroako Parlamentuko Mahaiak, 2014ko maiatzaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Txema Mauleón Echeverría jaunak aurkeztutako gaurkotasun handiko galdera, greba mugagabean dauden Ezgaitasuna Artatzeko Zentroetako lan-gatazkari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2014ko maiatzaren 5ean

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeari atxikitako foru parlamentari Txema Mauleónek gaurkotasun handiko honako galdera hau egin du, Gizarte Politiketako kontseilariak Osoko Bilkuran ahoz erantzun dezan:

Gizarte Politiketako Departamentuak zer egin du eta zer egin behar du greba mugagabean dauden Ezgaitasuna Artatzeko Zentroetako lan-gatazka konpontzeko? Gatazka zer ondorio izaten ari da erabiltzaileei egokitutako zerbitzuan? Zehapenik ezarriko al zaie legedia –kasu honetan, hitzarmena– betetzen ez duten enpresei? Baloratu al duzue berriz ere publiko bihurtzea titulartasun publiko eta kudeaketa pribatizatukoak diren zentro horien kudeaketa?

Iruñean, 2014ko apirilaren 30ean

Foru parlamentaria: Txema Mauleón Echeverría

